
Keshadipada Shravanamritam

કેશાદિપાદશ્રવણામૃતમ્

શબલશિખણ્ડિશિખણ્ડમણ્ડિતહાટકરત્નકિરીટ, હરે,
વિલુલિતમઞ્જુતરાલકરઞ્ચિતમઞ્જુલફાલકકાન્તિનિધે ।

મુરહર, કુઙ્કુમસઙ્કલનાઙ્કિતપુણ્ડ્રકમણ્ડનહાસ , હરે,
જય જય હે ગુરુવાયુપુરેશ્વર, ભક્તમહેશ્વર, વિશ્વપતે!॥ ૧॥

લલિતવિલાસવિશેષવિમોહનચિલ્લિ, દયામૃતસલલહરી-
લુલિતવિભઙ્ગમભઙ્ગુરભઙ્ગિ   , તવાઙ્ગવિલોલવિલોચનકમ્  ।

મિલિતલસન્મણિકુણ્ડલમણ્ડિતગણ્ડતલઞ્ચ સદા કલયે
જય જય હે ગુરુવાયુપુરેશ્વર, ભક્તમહેશ્વર, વિશ્વપતે!॥ ૨॥

તિલકુસુમોપમનાસિકયા પરિશોભિતમાનનતામરસં
વિકસિતકુન્દવિહાસિવિહાસલસન્મધુરાધરકાન્તતરમ્ ।

મુનિજનમાનસંહસનિરન્તરસેવિતમન્તરુદેતુ સદા
જય જય હે ગુરુવાયુપુરેશ્વર, ભક્તમહેશ્વર, વિશ્વપતે!॥ ૩॥

કલમુરલીમધુરશ્રવણામતપૂરકપૂરકકમ્બુવરં
લલિતતનો તવ કણ્ઠમકુણ્ઠમનોહરહારવિહારપદમ્ ।

ગલિતભવજ્વરતાન્તિભરે હૃદિ શાન્તિધરે કલયેય હરે;
જય જય હે ગુરુવાયુપુરેશ્વર, ભક્તમહેશ્વર, વિશ્વપતે!॥ ૪॥

વિપુલમિદં વનમાલિકયાઽઞ્ચિતમઞ્જનવર્ણ, સુવર્ણમણી-
મહિતવિભૂષણભૂતિતપાવનવત્સવિશોભિતવત્સપદમ્ ।

મનસિ ચકાસ્તુ મુનિસ્તુતવિસ્તૃતકૌસ્તુભનિસ્તુલફાન્તિયુતમ્ ।
જય જય હે ગુરુવાયુપુરેશ્વર, ભક્તમહેશ્વર, વિશ્વપતે!॥ ૫॥

કમલગદારિદરાઙ્કિતદોષ્કચતુષ્કવિતીર્ણપુમર્થતતે,
કુશભુદરે નિખિલાણ્ડનિધાનમખણ્ડમહાદ્ભુતમાકલયે ।

અનલસુતપ્તસુવર્ણસવર્ણનવામ્બરસુન્દરરૂપ, હરે;
જય જય હે ગુરુવાયુપુરેશ્વર, ભક્તમહેશ્વર, વિશ્વપતે!॥ ૬॥

પૃથુકદલીમૃદુલોરુવરં , પુરષાર્થસમુદ્ગકજાનુયુગં
શિખિગલકોમલજઙ્ઘભૃષીશ્વરનમ્યનવામ્બુજરમ્યપદમ્  ।

અયિ નરકાન્તક, કાન્તમિદં તવ રુપમનન્ત, હૃદિ સ્ફુરતાદુઃ
જય જય હે ગુરુવાયુપુરેશ્વર, ભક્તમહેશ્વર, વિશ્વપતે!॥ ૭॥

જય જય દુર્જયનિર્જરબૈરિજયાર્જિતનિર્જરકીર્તિતતે     ।
જય જય વઞ્જુલમઞ્જુનિકુઞ્જસમઞજસખેલનલોલમતે  ।

જય જય ધર્મસમુદ્ધરણોદ્ધુર, શર્મવિધાયકકર્મગુરો,
જય જય હે ગુરુવાયુપુરેશ્વર, ભક્તમહેશ્વર, વિશ્વપતે!॥ ૮॥

ઇતિ શ્રીવાસુદેવન્ એલયથેન વિરચિતં કેશાદિપાદશ્રવણામૃતં સમ્પૂર્ણમ્ ।

